
Na osnovu člana 34. Zakona o prostornom uređenju (''Službene novine Federacije BiH'', broj: 52/02) i člana 21 Zakona o prostornom uređenju TK-a (''Službene novine Tuzlanskog kantona'', broj 03/05), kao i člana 28. Statuta općine Doboj Istok (''Službeni glasnik općine Doboj Istok'', broj: 4/98) Općinsko vijeće Doboj Istok na sjednici održanoj dana  07.06. 2005 godine donosi




           
 ODLUKU



   o provođenju Prostornog plana općine Doboj Istok 

      za period 2004-2024.godine

I  UVODNE ODREDBE







Član 1.


Ovom Odlukom se uređuje provođenje Prostornog plana općine Doboj Istok  (u daljem tekstu: Prostorni plan) do 2024.godine.


Ova Odluka reguliše uvjete korištenja, izgradnje, uređenja i zaštite prostora i dobara u prostoru, kao i načine i uvjete izdavanja urbanističkih saglasnosti i odobrenja za građenje na području općine Doboj Istok, čime se obezbjeđuje ostvarivanje Prostornog plana.







Član 2.


Odredbe ove Odluke primjenjuju se na cjelokupno područje općine Doboj Istok do donošenja odgovarajućih detaljnijih planova (regulacioni planovi, urbanistički projekti), odnosno odluka o provođenju ovih planova, ako posebnim propisima za pojedine dijelove općine nije drukčije utvrđeno.







Član 3.

Prostorni plan općine Doboj Istok sadrži:

· Tekstualni dio Plana koji se sastoji iz dva dijela:

Prvi dio:

· Stanje prostornog uređenja – Izvod iz Prostorne osnove plana (Analitičko-dokumentaciona osnova)

Drugi dio:

· I.   Ciljevi prostornog razvoja

· II.  Projekcija prostornog razvoja

· III. Odluka o provođenju Prostornog plana

· Grafički dio Plana:

· A/ Stanje prostornog uređenja: 9 grafičkih priloga-digitalnih karata urađenih u razmjeri 1 : 25.000 (Izvod iz Prostorne osnove)

· B/ Projekcija prostornog razvoja: 10 grafičkih priloga-digitalnih karata urađenih u razmjeri 1 : 25.000.

· C/ Odluka o provođenju Prostornog plana: 20 grafičkih priloga-digitalnih karata urađenih u razmjeri 1 : 2500.

· Dokumentaciju Plana

Prostorni plan je javni dokument, ukoliko za određene njegove dijelove nije drugačije određeno i u svako vrijeme može se dati na javni uvid pravnim i fizičkim licima, odnosno građanima.

Prostorni plan se čuva u općinskoj Službi uprave nadležnoj za poslove urbanizma i građenja.






Član 4.

Osnove za utvrđivanje dugoročne koncepcije prostorne organizacije općine Doboj Istok zasnivaju se na slijedećim cijevima i zadacima:

· racionalnija organizacija, korištenje i zaštita prostora i plansko usmjeravanje daljeg prostornog razvoja u skladu sa njegovom prirodnom i radom stvorenom podobnošću u cilju stvaranja takvih uvjeta u kojima će se ostvarivati maksimalni efekti u privređivanju i humanizirati uvjeti življenja i privređivanja,

· ujednačavanje stepena prostornog, urbanog i komunalnog razvoja pojedinih urbanih područja i stvaranje uvjeta za ravnomjerniji raspored privrednih i drugih funkcija u prostoru, 

· ravnomjerniji razvoj naselja kroz stvaranje lokacijskih pretpostavki za prostornu distribuciju privrednih kapaciteta, poboljšanje saobraćajne povezanosti u cilju ravnomjernijeg prostornog rasporeda stanovništva,

· usklađivanje prostorne organizacije privrede sa prostornom organizacijom ostalih urbanih i prostornih funkcija, 

· organizacija i razvoj svih vidova saobraćaja koji obezbjeđuju adekvatno funkcioniranje urbanih područja,

· zaštita izvorišta, očuvanje podzemnih i otvorenih vodnih tokova, zaštita od voda i erozija, te racionalnije korištenje voda, 

· maksimalna štednja i racionalno korištenje svih vidova energije i kontinuirano snabdijevanje urbanih područja i privrede energijom,

· očuvanje prirodnih i kulturno-historijskih vrijednosti i objekata, na svim prostorima gdje se nalaze, putem konzervacije i revitalizacije, stavljajući ih u funkciju ukupnog razvoja i potreba stanovništva i privrede, kao i usklađivanjem interesa zaštite vrijednosti sa razvojem i razmještajem privrede i izgradnjom infrastrukturnih sistema, 

· obezbjeđenje uvjeta za brži razvoj turizma i drugih djelatnosti koje doprinose unapređenju turističke ponude u cilju većeg korištenja prirodnih i kulturno-historijskih vrijednosti i razvoja tercijarnog i kvartalnog sektora privrede. 

Član 5.


Provođenje postavki Prostornog plana je obaveza svih organa općine Doboj Istok, državnih i privatnih preduzeća, drugih organizacionih oblika, mjesnih zajednica, kao i građana i njihovih udruženja na području općine Doboj Istok.







Član 6.


U cilju obezbjeđivanja uslova za planski razvoj područja općine Doboj Istok, izgradnje naselja, stvaranja i reprodukovanja povoljnih uvjeta za život, rad i odmor radnih ljudi i građana i dugoročno upravljanje prirodnim i izgrađenim dobrima u prostoru ovom Odlukom se utvrđuju:

1. Urbana područja ( sa građevinskim i drugim zemljištima);

2. Režimi građenja;

3. Poljoprivredno i šumsko zemljište;

4. Vodne površine i zaštitni pojasevi;

5. Saobraćajne površine i zaštitni pojasevi;

6. Zaštitni pojasevi za telefonsko-telegrafske vodove i komunikacije;

7. Zaštitni dalekovodni pojasevi;

8. Zaštitni pojas vodovoda i kanalizacije;

9. Zaštita prirodnog i kulturno-istorijskog naslijeđa;

10. Ugrožena područja (minska polja i rizične površine, bujično-plavna i erozivna područja);

11. Prostori za mezarja.

II   IZGRADNJA I UREĐENJE PROSTORA I NASELJA

1. Urbano područje







Član 7.


Na području općine Doboj Istok utvrđeno je pet urbanih područja, odnosno u svakom naselju planirano je urbano područje.


1. Sjedište Općine



A/ URBANO PODRUČJE KLOKOTNICA


2. Lokalni centri

B/ URBANO PODRUČJE BRIJESNICA MALA



C/ URBANO PODRUČJE BRIJESNICA VELIKA

 
3. Centri mjesnih zajednica



D/ URBANO PODRUČJE LUKAVICA RIJEKA



E/ URBANO PODRUČJE STANIĆ RIJEKA







Član 8.


Granice svih urbanih područja iz prethodnog člana, kao i granice građevinskog zemljišta po namjenama (društveno-opslužni centri, privredne zone, rekreacioni centri i individualno stanovanje), u svim urbanim područjima, prikazane su na grafičkim prilozima u razmjeri R 1 : 2500, koji predstavljaju sastavni dio ove Odluke.

2. Režimi građenja







Član 9.


U zavisnosti od potreba i mogućnosti za razvoj na području općine Doboj Istok utvrđuju se režimi građenja:

1. Režim građenja prvog stepena – na dijelovima urbanih područja na kojima se planira izgradnja, rekonstrukcija ili sanacija na stambenim objektima, rekreacionim područjima i područjima društveno-opslužnih centara, te na privrednim kompleksima većim od 2,0 ha na kojima se urbanistička suglasnost izdaje na osnovu detaljnog plana (regulacionog plana ili urbanističkog projekta). U skladu sa ovim režimom građenja predviđa se izrada regulacionog plana za:

· Društveno-opslužne centre urbanih područja: 

-  Klokotnica      
površine 2,34 ha 

-  Brijesnica Velika 
površine 1,55 ha 

-  Brijesnica Mala
površine 1,55 ha

· Privredne komplekse veće od 2,0 ha

      

-  Privredna zona P1-     
površine 9,83 ha (zona u okviru koje 

                                                             
egzistiraju kompleksi „Vegafruit“ i GP 

                                                             
„Radnik“,izuzev parcele k.č.1770/2 površine    0,3 ha na kojoj se nalazi bunar MB1) 

      

-  Privredna zona P2 -    
površine 5,74 ha  ( u okviru ove zone 

                                                             
nalazi se odlagalište sekundarnih 

       
sirovina). 

     

 -  Privredna zona P3 -    
površine 3,88 ha ( u okviru ove zone 

        
nalaze se pilićarnici). 

      

 -  Privredna zona P5 -    
površine 5,36 ha ( u okviru ove zone već

        
postoji nekoliko sadržaja privredne 

        
djelatnosti i to: asfaltna baza, kompleks

                                              
        
drvno-prerađivačke industrije i skladište 

        
građevinskog materijala, te prostor za dalje 

        
širenje zone novim  sadržajima).

· Sportsko rekreacione centre veće od 2,0 ha

  -  Prirodni pejsaž ''Sokolina''-  


površine 87,92 ha.

  -  Kompleks sjeverno uz granicu ''Vegafruit''- 
površine   2,10 ha.

  -  Rekreacioni kompleks "Gaj"


površine  5,50 ha.

2. Režim građenja drugog  stepena – na dijelovima urbanih područja na kojima se planira izgradnja, rekonstrukcija ili sanacija na stambenim objektima, rekreacionim područjima i područjima društveno-opslužnih centara, te na svim ostalim privrednim kompleksima, na kojima se urbanistička suglasnost izdaje na osnovu Prostornog plana i plana parcelacije ili projekta uređenja terena. U skladu sa ovim režimom građenja predviđa se izrada navedene dokumentacije za:

· Društveno-opslužne centre urbanih područja:

-   Stanić Rijeka
površine 0,41 ha

-   Lukavica Rijeka
površine 0,32 ha

· Sve privredne komplekse manje od 2,0 ha

     

 -   Privredna zona P4 -      
površine 1,68 ha (u okviru ove zone 

          
nalazi se tvornica industrije „Klotex“ i  

          
prostor namijenjen parkiranju autobusnih 

          
vozila „Kim“). 

          - Pojedinačne lokacije na kojima već egzistiraju neki od privrednih sadržaja:

                          P6 -   površine  0,37 ha. Lokacija se nalazi u naselju Brijesnica 

                                   Mala lijevo od magistralne saobraćajnice i i trenutno ima 

                                   namjenu pilana.


                    P7 -   površine 0,68 ha. Lokacija se nalazi u naselju Brijesnica 

                                   Mala, sa lijeve strane magistralne saobraćajnice  i okružena 

                                   je  individualnom  stambenom  izgradnjom. Namjena ovog 

                                   prostora je drvna industrija.


                    P8 -   površine 0,46 ha. Lokacija se nalazi u naselju Brijesnica 

                                   Mala, sa desne strane magistralne saobraćajnice. Namjena 

                                   ovog kompleksa je tekstilna industrija.

· Sve sportsko rekreacione centre manje od 2,0 ha



-  Brijesnica Mala     (postojeći višenamjenski sportski teren)       0,10 ha



-  Brijesnica Velika   

(postojeće školsko igralište)
           0,13 ha

 


(stadion) 



           0,78 ha



-  Klokotnica             

(postojeće školsko igralište)

0,27 ha

 




(stadion)




0,94 ha






(kompleks "Hrkoje")                                  1,10 ha



-  Stanić Rijeka         (postojeće malo igralište)


0,07 ha



-  Lukavica Rijeka     (postojeće malo igralište)


0,11 ha

3. Režim građenja trećeg  stepena - na svim ostalim dijelovima urbanih područja na kojima se planira izgradnja, rekonstrukcija ili sanacija objekata sa namjenom stanovanja na kojima se urbanistička suglasnost izdaje na osnovu Prostornog plana i Odluke o njegovom provođenju. (član 37. Zakona o prostornom uređenju).

Član 10.

Ukoliko se u planskom periodu ukaže potreba za izradom detaljne planske dokumentacije (regulacionog plana) na pojedinim dijelovima urbanih područja koja nisu navedena u članu 9. Odluke, Općinsko vijeće može donijeti Odluku o pristupanju izradi Regulacionog plana kojom će biti definirani obuhvat plana i smjernice za njegovu izradu.






Član 11.

Ako propisani dokumenti prostornog uređenja iz člana 9. Odluke stav 1 (režim građenja I stepena) nisu doneseni, urbanistička saglasnost se izdaje na osnovu stručne ocjene komisije (član 37. Zakona), uz prethodno pribavljeno mišljenje stručne organizacije- nosioca izrade Prostornog plana općine Doboj Istok.

3.  Poljoprivredno i šumsko zemljište






Član 12.


Poljoprivredno i šumsko zemljište utvrđeno je Prostornim planom općine Doboj Istok.


Posebno vrijedno poljoprivredno zemljište zaštićuje se u skladu sa odgovarajućim propisima, koji regulišu ovu oblast. 


Šumsko-privredna osnova treba biti usaglašena sa Prostornim planom općine Doboj Istok i predstavljat će podlogu za izradu programa eksploatacije i uređenja šumskog zemljišta za srednjoročne periode.


4. Vodne površine i zaštitni pojasevi







Član 13.

Kao vodne površine na području općine Doboj Istok utvrđuju se slijedeće:

A/ Vodotoci

1. Dio vodotoka rijeke Spreče na dionici kroz općinu Doboj Istok u dužini 12.243 m, sa površinom slivnog područja od 33,00 km2 .

2. Pritoke rijeke Spreče (bujični i povremeni potoci) :

· Potok Rijeka (protiče između Brijesnice Velike i Brijesnice Male)

· Potok Rijeka (protiče kroz Klokotnicu)

· Potok Rijeka (protiče kroz Stanić Rijeku)

3. Dio vodotoka Lukavice rijeke na dionici kroz općinu Doboj Istok u dužini 2.256 m, sa površinom slivnog područja od 7,00 km2.

4.  Pritoke Lukavica rijeke

· Jahovački potok 

· Vratolom potok

B/ Izvorišta voda


U cilju racionalnog korištenja vodnih resursa i lakšeg rješavanja zaštite kvaliteta vode, predviđa se okrupnjavanje sistema vodosnabdijevanja i koncentracija izvorišnih zahvata:

Bunar BK-2 u Klokotnici je kvalitetne konstrukcije i hidrauličkih karakteristika, sa mogućnošću optimizacije crpnog kapaciteta do Q=35 l/s. Na istom akviferu u budućnosti treba izvesti rezervni bunar istih karakteristika za sigurnije i stabilnije vodosnabdijevanje područja.

Bunar EB-1 u Brijesnici Velikoj je kvalitetan bunar i može se optimizirati kapacitet crpljenja do 15 l/s, sa dozvoljenim sniženjem NPV do 12 m. 

Bunar MB-1 u Brijesnici Maloj koristi se  do izgradnje novog zamjenskog bunara na istom akviferu ali sa poboljšanim karakteristikama. Ovaj bunar sa bunarom EB-1 tretirati kao jedinstven izvorišni sistem vodosnabdijevanja ''Brijesnica''.







Član 14.


Za izgradnju objekata u neposrednoj blizini vodotoka obavezno je pribaviti vodoprivrednu saglasnost.

5. Saobraćajne površine i zaštitni pojasevi:

A./  Putevi:

                                                          
 Član 15.

              Kao putne saobraćajnice na području općine Doboj-istok, utvrđeni su Prostornim planom i drugim zakonskim aktima (Zakon o cestama Federacije Bosne i Hercegovine, ''Sl. novine F. BiH broj: 6/2002);

              - magistralni putevi:

                Doboj – Tuzla – Zvornik  (M-4.),

             - regionalni putevi:

              Klokotnica – Lukavica (Ograđenica) – Lukavica Rijeka – Sjenina Rijeka 

              ( R-465 b),

              - lokalni putevi:

              M-4.(Brijesnica M.) – Škrebe (L-1.); 

              M-4. – Škrebe – Subašići – Hadzići (L-2. i L-3.); 

              M-4.(Lisnikovi) – Škola (L-5.); 

              M-4. – Brijesnica V. (L-6.A i B.); M-4.(Cesta) – Brijesnica V.(L-7. L-7.1,2 i 3);

              M-4.(Klokotnica) – Ahinbašići (L-9.); 

              M-4. – Babići (L-10 i L-10.1); Frkati – Mrkani (L-11.1, L-11.2);

              M-4.(Klokotnica) – Habibovići (L-12.);

              M-4.(Stanić Rijeka) – Kardaši – Haskići (l-13);

              Lukavica Rijeka (L-14.1 i 14.2).

              - Nekategorisani putevi.

              su svi ostali lokalni putevi na području općine na kojima je moguće odvijanje motornog i mješovitog saobraćaja, kao što su: naseljski putevi–sokaci, poljoprivredni i šumski i drugi, bilo da su asfaltnog, makadamskog ili zemljanog kolovoza.

                                                           
Član 16.

              Puteve čija je izgradnja predviđena u narednom planskom periodu, kao potpuno nova sabirna i servisna saobraćajnica kružnog toka u kategoriji lokalnog puta i koja će imati funkciju povezivanja općinskih mjesta: Stanić Rijeka - Habibovići - Frkati – Brijesnica V. - Brijesnica M. - raskrsnica sa M-4.- Sprečko polje - raskrsnica M-4.-  Habibovići, namijenjeni su za dvosmjerni motorni saobraćaj širine (gabarita) kolovoza Bk=5,00m izvesti u dužini  km 18+595,00 sa asfaltnim kolovoznim zastorom.

                                                           
Član 17.

              Izgradnja priključne dvosmjerne saobraćajnice Klokotnica – Suho Polje širine kolovoza Bk=7,00 m sa priključkom na planiranu cestu za brzi saobraćaj Doboj – Tuzla uslovljena je izgradnjom pomenute ceste.

                                                           
Član 18.

              Definicija, namjena i kategorija javnih puteva definisani su Zakonom i kao takvi u državnom su vlasništvu. Javne puteve čini: gornji i donji stroj puta, objekti kao što su propusti, mostovi, tuneli, potporni i obložni betonski i kameni zidovi, kanalizacioni sistemi za odvod kišnice sa kolovoza i dr. Navedeni objekti sadržani su u putnom pojasu koji je definisan projektovanim poprečnim presjekom puta i najmanje po 1,00 m s obje strane računajući od krajnih tačaka poprečnog profila.

                                                           
Član 19.

              Kolovozi ulica u naseljima kroz koja prolaze magistralni, regionalni i lokalni putevi, smatraju se dijelovima tih puteva.

                                                           
Član 20.

              U cilju zaštite javnih puteva propisan je zaštitni putni pojas u kojem važi poseban režim gradnje, kako bi se izbjegle štete od uticaja raznovrsnih aktivnosti uz put, a na sigurnost odvijanja saobraćaja.

              Zaštitnim putnim pojasom utvrđuju se i koridori za izgradnju planiranih putnih saobraćajnica.

                                                           
Član 21.

              Zaštitni pojas uz javne puteve (zaštitni putni pojas) je zemljišni pojas  u kome se ne smiju graditi industrijski ili tvornički objekti u kojima se odvijaju proizvodni procesi koji zagađuju okolinu (nečista industrija, otvoreni rudnici-površinski kopovi, kamenolomi, pjeskare, šljunkare, deponije krutog otpada-smeća i sl.) i on iznosi za:

              - magistralne puteve minimalno   
60 m,

              - regionalne puteve minimalno     
40 m,

              - lokalne puteve minimalno           
30 m,

              - nekategorisane puteve           
      10(5) m,

                                                          
 Član 22.

              Širina zaštitnog pojasa u kome se ne smiju graditi-podizati, dograđivati, nadziđivati, poslovni, proizvodni, komunalno-skladišni, stambeni i slični objekti koji ne zagađuju okolinu i svojom namjenom ne ugrožavaju sigurnost u saobraćaju iznosi za:

              - magistralne puteve minimalno   
20 m,

              - regionalne puteve minimalno     
15 m,

              - lokalne puteve minimalno           
10 m,

              - nekategorisane puteve                 
  5 m,

              Širina zaštitnih pojaseva utvrđenih u članu 21 i 22. računa se od krajnih tačaka putnog pojasa s obje strane puta.

                                                           
Član 23.

              Širina zaštitnog putnog pojasa za javne puteve koji prolaze kroz naseljena mjesta ili građevinska zemljišta, definisane provedbenom urbanističkom dokumentacijom utvrditi će uz prethodno pribavljeno mišljenje Direkcije cesta F BiH, ili nadležnog kantonalnog organa.

                                                           
Član 24.

              Izgradnja raskrsnica i priključaka na javne puteve može se izvoditi samo uz odobrenje Direkcije cesta F BiH, ili nadležnog kantonalnog organa.

              Zahtjev za odobrenje podnosi nadležna općinska služba, zajedno sa prijedlogom tehničkog rješenja.

                                                          
 Član 25.

              U zaštitnom i putnom pojasu javnih puteva (magistralni i regionalni) mogu se graditi vodovodi, kanalizacioni sistemi, podzemni elektroenergetski i TT kablovi i ostali infrastrukturni sistemi, parkirališta, autobuska stajališta, benzinske pumpne stanice, automobilski servisi i moteli-odmorišta i slični objekti uz prethodno pribavljenu saglasnost Direkcije cesta F BiH, ili nadležnog kantonalnog organa.

                                                           
Član 26.

              Širina zaštitnog putnog pojasa za izgradnju planiranih saobraćajnica utvrđenih članovima 16 i 17 utvrditi će se nakon izrade izvedbene projektne dokumentacije.

6. Zaštitni pojasevi za telefonsko-telegrafske

    vodove i komunikacije






Član 27.


Zaštitni pojasevi za telekomunikacione infrastrukture  utvrđuju se posebnim propisima.


Izgradnja telefonskih vodova može se vršiti podzemnim putem na cjelokupnom području općine Doboj Istok, izuzetno nadzemnim kablovima ako to zahtijevaju specifični tehnički uvjeti.







Član 28.


Obezbjediti zaštitu koridora   RR veze (Tuzla)-Okresanica-Klokotnica kao i RR veze Klokotnica-Dujske Vode. Pored ovih postojećih veza a s obzirom na dalje širenje GSM mreže zaštiti nove koridore.

7. Zaštitni dalekovodni pojasevi







Član 29.

Zaštitni pojasevi uz trase postojećih i planiranih dalekovoda utvrđuju se za:



- 400 kV u širini 40 m,



- 220 kV u širini 30 m,



- 110 kV u širini 25 m,



-   35 kV u širini 20 m,



-   10 kV u širini 12 m.


Odnosi svih objekata i elektroenergetskih vodova moraju se rješavati u skladu sa važećim Pravilnikom o tehničkih normativima za izgradnju nadzemnih elektroenergetskih vodova nazivnog napona od 1 kV do 400 kV. (sl.list SFRJ broj 65/88).

8. Zaštitni pojas vodovoda i kanalizacije







Član 30.


Zaštitni pojas za trase primarnih vodova vodovoda i kanalizacije do razvodne mreže utvrđuje se u širini od 10 metara.







Član 31.


Izgradnja lokalnog vodovoda i drugih vodooprskrbnih objekata, kao i upravljanje tim objektima i njihovo održavanje, vrši se pod uvjetima propisanim Zakonom o vodama F BiH 18/98, i odobrenjem za građenje.







Član 32.


Na prostoru obuhvaćenom zaštitnim infrastrukturnim pojasom ne mogu se graditi objekti ili vršiti radovi suprotni svrsi zbog koje je uspostavljen zaštitni pojas. Ukoliko takvi objekti postoje, na iste se primjenjuje režim zabrane građenja.

9. Zaštita prirodnog i kulturno-historijskog naslijeđa







Član 33.


Kao zaštićeno posebno vrijedno prirodno područje na teritoriji općine Doboj Istok, koje ima rekreacionu i pejsažno-oblikovnu vrijednost utvrđuje se prirodno područje ''Sokolina'' , površine 4,12 ha.







Član 34.

Kulturno-historijsko naslijeđe na području općine Doboj Istok predstavlja:

· Etno park u Klokotnici, 




površine 0,12 ha, 

· Paleolitska stanica Krčevine- Brijesnica Mala



· Stećci:

                 -  lokalitet Duje, Mikoljača - Klokotnica

      -  lokalitet Grabovi - Brijesnica Mala







Član 35.


Zaštita i korištenje prirodnog i kulturno-historijskog naslijeđa vrši se prema odredbama Zakona o zaštiti i korištenju kulturno-historijskog i prirodnog naslijeđa i Pravilnika o bližim kriterijima za kategorizaciju dobara kulturno-historijskog i prirodnog naslijeđa.

10. Ugrožena područja

a) Minska polja i rizične površine







Član 36.


Prema podacima MAC Sarajevo,  iz 2004.godine, na području općine Doboj Istok, registrovano je 164,82 ha zemljišta pod minskim poljima, što sa 74,09 ha rizičnih površina neposredno uz minska polja predstavlja 238,91 ha ugroženog zemljišta, odnosno 5,99 % površine općine.







Član 37.


U cilju zaštite i obezbjeđenja sigurnosti života ljudi i životinja i vračanja ovih površina prvobitnoj namjeni neophodno je utvrditi etapni plan deminiranja ovih područja i što prije započeti sa njegovom realizacijom.

b) Bujično plavna i erozivna područja







Član 38.


Pod bujičnim tokovima smatraju se povremeni ili stalni vodotoci koji, kao specifični oblik erozije zemljišta, prilikom jakih kiša, ili naglog topljenja snijega nabujaju i uz brzo formiranje i prolaz vodnog talasa, opterećenog nanosom iz sliva i korita, postižu znatnu brzinu i razornu snagu, izazivajući štete. 


Bujično-plavno području u općini Doboj Istok je sliv rijeke Spreče i rijeke Lukavica.







Član 39.


U cilju zaštite slivnog područja rijeke Spreče od daljih erozivnih razaranja i bujičnih nadolazaka, predviđene su slijedeće aktivnosti:


- regulacija vodotoka rijeke Spreče,


- regulacija vodotoka pritoka rijeke Spreče:

· Potok Rijeka (protiče između Brijesnice Velike i Brijesnice Male)

· Potok Rijeka (protiče kroz Klokotnicu)

· Potok Rijeka (protiče kroz Stanić Rijeku)







Član 40.


Na erozivnim područjima (pojave spiranja, brazdanja, jaruženja) ne mogu se graditi objekti, niti mijenjati katastarske kulture zemljišta bez prethodno preduzetih odgovarajućih mjera i radova.
11. Prostori za mezarja







Član 41.


Prostornim planom općine Doboj Istok zadržavaju se sva aktivna mezarja na području općine (broj 23), ukupne površine 7,78 ha i to: 


Brijesnica Mala






k.č. br. 1583/1, 1584, 1585/1

K.O. Brijesnica Mala

k.č. br. 1058, 1059








Brijesnica Velika










k.č. br. 1221/4, 1221/6, 1221/7

K.O. Brijesnica Velika


k.č. 1058, 1059







Klokotnica 



k.č. br. 1937


k.č. br. 454, 455, 456, 457


k.č. br. 621, 622


k.č. br. 578


k.č. br. 725/2, 726, 738, 740/2


k.č. br. 896, 897


k.č. br. 1615/2



K.O. Klokotnica


k.č. br. 1582/1, 1582/2


k.č. br. 2239


k.č. br. 2196


k.č. br. 2143


k.č. br. 2084


k.č. br. 3022/3, 3022/4

Stanić Rijeka









k.č. br. 584/1


k.č. br. 1657




K.O. Stanić Rijeka


k.č. br. 874


Lukavica Rijeka








k.č. br. 548, 549, 292


K.O. Lukavica Rijeka

III ZAŠTITA I UREĐENJE OKOLIŠA







Član 42.


Obezbjeđenje zdravog i kvalitetnog okoliša ostvaruje se različitim vidovima zaštite, a to su:

· zaštita kvaliteta vazduha, 

· zaštita voda i zaštita od voda, 

· zaštita zemljišta, 

· zaštita od elementarnih nepogoda i ratnih dejstava, 

· zaštita urbanog standarda, 

· plansko usmjeravanje svih aktivnosti u prostoru radi obezbjeđenja preduslova za dostizanje ciljeva u oblasti zaštite i unapređenja okoliša.

1. Zaštita kvaliteta vazduha







Član 43.


Zaštita kvaliteta vazduha obezbjeđuje se kontinuirano provođenjem kompleksnih tehničko-tehnoloških, urbanističko-prostornih i administrativno-upravnih mjera zaštite, a posebno su Prostornim planom naglašene:

· osnovna namjena prostora, prostorna organizacija urbanih struktura, razmještaj privrednih kapaciteta i usavršavanje infrastrukturnih sistema,

· centralizacija kotlovnica u urbanim područjima i korištenje i unapređenje tehnologije upotrebe ugljeva, 

· stalno smanjenje emisije iz motornih vozila i njena kontrola.

2. Zaštita voda i zaštita od voda 







Član 44.


Radi zaštite i unapređenja kvaliteta voda Prostornim planom su predviđene prostorno-urbanističke, tehničko-tehnološke i administrativno-upravne mjere zaštite. 







Član 45. 


Prostorno-urbanističkim mjerama zaštite utvrđeni su zaštitni pojasevi oko  izvorišta vode za piće. 


Zaštita objekata od štetnog djelovanja vode utvrđuje se kroz vodoprivredna akta, koja izdaje organ nadležan za poslove vodoprivrede na kantonalnom ili općinskom nivou. 







Član 46. 


Tehničko-tehnološke mjere zaštite obuhvataju aktivnost za obezbjeđenje regulisanja vodotoka, izgradnju brana, formiranja manjih vodnih akumulacija u cilju zadržavanja vode na području općine, smirivanje bujica i eliminisanje poplavnog talasa. 


Tehnološke mjere zaštite predstavljaju stalnu kontrolu kvaliteta voda, predtretman industrijskih otpadnih voda i prečišćavanje svih otpadnih voda prije upuštanja u površinske ili podzemne vodotoke.







Član 47.


Administrativno-upravnim mjerama zaštite obezbjediće se registracija zagađivača voda, kontrola zagađivača, intervencije pri zagađivanju, preventivne mjere zaštite i uvjeti unapređenja kvaliteta voda i vodotoka. 







Član 48. 


Zaštita bujično-plavnog područja i sprečavanje štetnog djelovanja poplavnih voda vrši se preduzimanjem preventivnih mjera, održavanjem objekata za zaštitu od poplava (nasipi, crpne stanice, mostovi i dr.), izvođenjem radova (regulacija rijeka, uređenje bujica, zaštita zemljišta od erozije), prečišćavanjem industrijskih otpadnih voda, kao i drugim potrebnim mjerama.







Član 49. 


Mjere i radovi iz prethodnog člana utvrđuju se općinskim planom za odbranu od poplava.


Nadležni organ može narediti i druge mjere zaštite za otklanjanje neposredne opasnosti od poplava u skladu sa Zakonom o vodama. 

Član 50.

Radi obezbjeđenja upravljanja vodama u skladu sa Zakonom o vodama      (Sl. novine 18/98) izdaju se vodoprivredni akti:

1) vodoprivredni uslovi;

2) vodoprivredne saglasnosti;

3) vodoprivredne dozvole

4) vodoprivredni nalozi.

Član 51.

Vodoprivrednim uvjetima određuju se uvjeti koje mora sadržavati dokumentacija za građenje novih i za rekonstrukciju postojećih objekata, za promjene tehnologije i drugih radova koji se ne smatraju građenjem, a koji mogu trajno, povremeno ili privremeno da utiču na promjenu režima voda.

Vodoprivredni uvjeti potrebni su i za izvođenje geoloških, hidrogeoloških, hidroloških i drugih istraživanja koja mogu uticati na promjenu režima voda.

Vodoprivredni uvjeti nisu potrebni za građenje i rekonstrukciju stambenih objekata u kojima se voda koristi isključivo za piće i sanitarne potrebe – ako su ti objekti priključeni na komunalne sisteme za snabdijevanje vodom za piće i komunalnu kanalizacionu mrežu.






     
Član 52.

Vodoprivredne uvjete za sve objekte koji mogu trajno, povremeno ili privremeno da utiču na promjene režima voda, propisuje nadležno Ministarstvo, u skladu sa odredbama člana 41 Zakona o vodama Federacije B i H. 







Član 53.

Vodoprivredna saglasnost je potrebna za izgradnju novih ili rekonstrukciju ili uklanjanje postojećih objekata i postrojenja i promjenu tehnologije, ako to može uticati na promjene kvaliteta i kvantiteta voda odnosno ako se time mogu trajno, povremeno ili privremeno prouzrokovati promjene u režimu voda.

Vodoprivredna saglasnost je potrebna i za radove koji mogu uticati na promjene u režimu voda za odlaganje krutog i tečnog otpada, za rudarske radove, geološke radove i vađenje šljunka, pijeska, kamena i gline iz korita i obala vodotoka.







Član 54.

Vodoprivrednu saglasnost za objekte koji mogu trajno, povremeno ili privremeno da utiču na promjene režima voda propisuje nadležno Kantonalno Ministarstvo, u skladu sa članom 34 Zakona o vodama Tuzlanskog kantona. 







Član 55.

Izuzetno od odredaba člana 55 ove Odluke vodoprivredne saglasnosti izdaje općinska uprava za :

· građenje novih ili rekonstrukciju postojećih grupnih vodovoda,

· građenje novih ili rekonstrukciju postojećih mjesnih vodovoda i javnih bunara,

· građenje novih ili rekonstrukciju postojećih ribnjaka na samom vodotocima Kantona i njihovim pritokama, površine do  izuzev ribnjaka za kafezni uzgoj ribe,

· građenje ili rekonstrukcija vodoprivrednih objekata za navodnjavanje poljoprivrednog zemljišta površine do 10ha,

· građenje ili rekonstrukcija lokalnih (seoskih) puteva,

· građenje ili rekonstrukcija šumskih puteva,

· građenje ili rekonstrukcija objekata za korištenje vodnih snaga( za pogon mašina, vodenice, stupe i sl.) izuzev za proizvodnju električne energije,

· građenje objekata lokalne elektroprijenosne mreže u seoskim naseljima,

· građenje stambenih i stambeno-poslovnih objekata uz vodotoke koji mogu doći pod uticaj velikih voda, izuzev stambeno-poslovnih objekata čije tehnološke vode mogu uticati na promjenu kvaliteta voda,

· građenje ili rekonstrukcija autopraona i autoservisa.

Član 56.

Za objekte za koje je izdala vodoprivrednu saglasnost, općinska uprava izdaje i vodoprivrednu dozvolu i vodoprivredni nalog.

Član 57.

U cilju zaštite izvorišta podzemnih voda u izdanima intergranularne poroznosti uspostavljaju se I, II i III  zaštitna zona, dok se ne provedu odgovarajuća istraživanja i uradi projekat zaštitnih zona:

· zaštitna zona I utvrđuje se u pojasu od 50 m (zona najstrožeg režima)  

· zaštitna zona II utvrđuje se u pojasu od 150 m od bunara (zona ograničenog režima) 

· zaštitna zona III utvrđuje se u pojasu od 450 m od bunara (zona blagog režima)

Član 58.

U zaštitnoj zoni I, u pojasu od 50 m od bunara (zona najstrožeg režima), ne mogu  se graditi objekti osim vodozahvatnih i infiltracionih  objekata, rezervoara, pumpnih stanica, trafostanica, prilaznih i unutrašnjih puteva i drugih objekata koji su neophodni za rad vodoprivrednog objekta za vodosnabdijevanje ( u skladu sa odredbama člana 8 do 13 Pravilnika za određivanje zona sanitarne zaštite i zaštitnih mjera za izvorišta voda koje se koriste ili planiraju da koriste za piće   ( Sl. novine F BiH 51/02).

Područje zaštitne zone I, mora biti zaštićeno od neovlaštenog pristupa ogradom, kao i drugim potrebnim mjerama fizičke zaštite i osiguranju. 







Član 59.

U zaštitnoj zoni  II, u pojasu od 150 m od bunara (zona ograničenog režima), posebno se zabranjuje izgradnja novih naselja, izgradnja i rad industrijskih i zanatskih pogona, izgradnja i rad stočnih i peradarskih farmi, eksploatacija mineralnih sirovina, transport kemikalija, tečnih goriva i opasnih materija te niz drugih aktivnosti koje mogu imati štetne posljedice po izvorište, (prema odredbama člana 14 i 15 Pravilnika za određivanje zona sanitarne zaštite i zaštitnih mjera za izvorišta voda koje se koriste ili planiraju da koriste za piće  ( Sl. novine F BiH 51/02).

Član 60.

Za zaštitnu zonu III, u pojasu od 450 m od bunara (zona blagog režima), primjenjuju se odredbe člana 16 i 18 Pravilnika za određivanje zona sanitarne zaštite i zaštitnih mjera za izvorišta voda koje se koriste ili planiraju da koriste za piće       (Sl. novine F BiH 51/02).







Član 61.

U granicama zaštitne zone III, sve aktivnosti i radovi moraju imati predviđene posebne mjere zaštite kvaliteta podzemnih voda i izvorišta od zagađenja, koje se utvrđuju vodoprivrednom saglasnosti nadležnog organa.






Član 62. 


Na plavnim područjima i zemljištima ne mogu se graditi podzemne infrastrukturne instalacije i uređaji.







Član 63. 


Planiranje i izgradnja saobraćajnica na plavnim područjima i zemljištima vrši se na takav način da njihova niveleta bude iznad nivoa velikih plavnih voda. 







Član 64. 


Na plavnim područjima i zemljištima ne može se odobriti formiranje groblja (mezarja), kao ni odlaganje pepela, šljake i drugih otpadnih materija.







Član 65.


Za postojeće objekte na plavnim područjima moraju se izvršiti najnužnija obezbjeđenja od poplava (nasipi, podizanje nivelete poda prizemlja i drugo).


Postojeći gospodarski objekti (štale, svinjci i kokošinjci) moraju imati izgrađena i vodonepropusna đubrišta.


Gospodarski objekti za smještaj ljudske i stočne hrane moraju biti izdignuti od zemlje iznad nivoa plavnih voda. 


Septičke jame u plavnim područjima moraju biti izgrađene od vodonepropusnog betona sa mogućnošću čišćenja, te zaštićene od pristupa ljudi i životinja. 


Rok za saniranje postojećeg stanja, u skladu sa prethodnim stavovima ovog člana, utvrdit će  Općinsko vijeće Planom odbrane od poplava. 

3. Zaštita zemljišta







Član 66. 


Radi održavanja najvrijednijih namjena zemljišta sa stanovišta ekološke ravnoteže i uređenja sredine, zaštićuju se, uređuju i kontrolisano koriste:

· šume i ostala vegetacija

· poljoprivredno zemljište

· ostala ugrožena zemljišta (klizišta) i

· površine nepovoljne za gradnju (kartirana klizišta i dr.).


Član 67. 


Mjere zaštite, uređenja i korišćenja područja iz prethodnog člana utvrđuju se odgovarajućim propisima, planom, vodoprivrednom i šumsko-privrednom osnovom i planom korišćenja poljoprivrednog zemljišta. 







Član 68.


Prostornim planom općine Doboj Istok predložen je globalno način budućeg intenzivnijeg korištenja šumskog i poljoprivrednog zemljišta na osnovu kategorizacije upotrebne vrijednosti zemljišta, dispozicije u prostoru, veličine i povezanosti kompleksa. 







Član 69.


Na osnovu kategorizacije upotrebne vrijednosti zemljišta, Prostornim planom općine Doboj Istok, predložene su agrozone 1 i 2, koje obuhvataju zemljište od I-VI kategorije boniteta pogodno za razvoj ratarstva i voćarstva, prikazano na grafičkom prilogu Prirodni resursi-Poljoprivredno i šumsko zemljište u razmjeri   R 1 : 25 000.







Član 70. 


Zemljišta  u agrozoni 1, odnosno zemljišta I-IVa kategorije, predviđena su isključivo za proizvodnju hrane, osim u izuzetnim slučajevima za koje je neophodno provesti analizu i vrednovanje iskorišćenja zemljišta.


Zemljišta u agrozoni 2, odnosno zemljišta IVb - VI kategorije, predviđena su za proizvodnju hrane, a izuzetno i za druge namjene. 


Zemljište u agrozoni 3, odnosno zemljište VII kategorije, predviđeno je za poljoprivredu i druge vidove korištenja. 







Član 71.


Na svim područjima na kojima nisu vršena geomehanička ispitivanja tla i na kartiranim klizištima obavezno je pribavljanje geološkog mišljenja.

Član 72.


Na izdvojenoj stabilnoj kategoriji terena sa oznakom I St. izgradnja objekata može se odobriti na osnovu stručnog mišljenja geologa.







Član 73.


Na izdvojenim uvjetno stabilnim kategorijama terena sa oznakom II Lp (labilne padine), t.j. terenima gdje je moguća pojava novih ili proširenje postojećih klizišta, mogu se graditi objekti uz uvjet da se izvrše šira inženjerskogeološka istraživanja i detaljna geomehanička ispitivanja mikrolokacije.







Član 74.

Na osnovu inženjerskogeološkog kartiranja, u granicama izdvojenog građevinskog zemljišta na području općine Doboj Istok, registrovano je 258 klizišta koja zauzimaju ukupnu  površinu od 177,93 ha, koja su prikazana na grafičkim prilozima Odluke u R 1 : 2500. 







Član 75.


Na kartiranim klizištima koja su sklona reaktiviranju, sa oznakom Ka, nije dozvoljena izgradnja novih objekata. Registrovana su 182 klizišta sa oznakom Ka, ukupne površine 143,00 ha.







Član 76.


Izuzetno, na osnovu procjene geologa, može se dati mogućnost geomehaničkog ispitivanja i sanacije manjeg područja u rubnim dijelovima umirenog klizišta- Ka (uticajni dio klizišta Ka).







Član 77.


Legalizacija postojećih objekata koji se nalaze u konturama izdvojenih klizišta sa oznakom Ka, se može odobriti uz uvjete da se prethodno izvrše ispitivanja i sanacija kompletnog klizišta. Efikasnost sanacije klizišta mora biti verifikovana od strane Komisije eksperata za klizišta.







Član 78.


Kartiranih plićih klizišta sa oznakom-Kb je registrovano 76, ukupne površine  34,93 ha.

Na izdvojenim plićim klizištima koja su duže vremena umirena, sa oznakom Kb, mogu se graditi objekti prema strogo propisanim uvjetima provedbenih planova. 

Izradi provedbenih planova moraju prethoditi detaljna inženjerskogeološka i geomehanička ispitivanja kompletnog područja i sanacija terena kojom bi se ova kategorija terena prevela u povoljnu kategoriju terena za izgradnju objekata.

Koncepcija provedbenih planova mora biti prilagođena lokalnim geološkim uvjetima. 








Član 79.


Za objekte  koji su predviđeni za nadziđivanje i dogradnju obavezno je provođenje geomehaničkih ispitivanja mikrolokacije u cilju utvrđivanja kvaliteta postojećih temelja i podtemeljnog tla.







Član 80.


Za sve veće planirane objekte koji podliježu Zakonu o geološkim istraživanjima obavezno je provođenje prethodnih geomehaničkih ispitivanja mikrolokacije u cilju utvrđivanja načina i dubine temeljenja objekata sa geološkog aspekta. 







Član 81.


Izgradnja novih i značajnija rekonstrukcija postojećih linijskih infrastrukturnih objekata (putevi, trase vodovoda, podzemna TT i elektro mreža, postavljanje dalekovodnih stubova i dr.) odobrava se i uslovljava nakon provođenja detaljnih inženjerskoeoloških i geomehaničkih ispitivanja duž položene trase, obzirom da linijski objekti presijecaju terene različite kategorije stabilnosti. 

Član 82.


Kod geomehaničkog istraživanja i sanacije klizišta obavezan je stručni nadzor i uspostavljanje monitoringa za ocjenu uspješnosti sanacije klizišta.

Član 83.


Konačnu ocjenu da li je klizište kvalitetno sanirano i da li se na njemu može započeti izgradnja objekata daje komisija koju formira općina od većeg broja eksperata iz različitih oblasti, a koji su direktno vezani za problematiku klizišta.







Član 84.


U općini pristupiti formiranju baze podataka o zastupljenim klizištima na kompletnom prostoru općine i stvaranja uvjeta za uspostavljanje katastra klizišta.

4. Zaštita od elementarnih nepogoda i ratnih dejstava







Član 85.


Prema seizmičkoj karti općina Doboj Istok pripada VI(MCS skale, međutim zbog izražene neotektonske aktivnosti ovog područja moguć je seizmički priraštaj za 1(, tako da izgradnju objekata treba prilagoditi VII( MCS skale.







Član 86.


Planiranje naselja i projektovanje novih objekata, rekonstrukcija postojećih objekata, odnosno izrada planske i tehničke dokumentacije mora biti u skladu sa propisima o zaštiti od elementarnih nepogoda (zemljotresi, poplave, požari, klizanja zemljišta i sl.), ratnih dejstava i aseizmičkog građenja.







Član 87. 


Zaštita stanovništva i materijalnih dobara od elementarnih nepogoda, tehničkih katastrofa i ratnih opasnosti vrši se:

· izgradnjom zaštitnih objekata, 

· dosljednim provođenjem, u planovima nižeg reda (regulacioni plan, itd.), funkcionalno-prostorne organizacije Prostornog plana općine Doboj Istok, odnosno realizacijom koncepcije disperzne koncentracije privrednih kapaciteta i stanovništva u urbana područja, čime se obezbjeđuje ravnomjeran razvoj i pokrivenost cjelokupnog područja opštine privrednim objektima, radnom snagom i stanovništvom sa funkcionisanjem u sistemu, ali i nezavisno, ukoliko se za to ukaže potreba, 

· saobraćajnim sistemom i drugim infrastrukturnim sistemima koji obezbjeđuju stalne veze cjelokupnog područja općine  i 

· određivanjem koeficijenta izgrađenosti, odstojanja objekata i drugih urbanističkih i tehničkih uvjeta.

Član 88.


Zaštita stanovništva i materijalnih dobara u slučaju rata i neposredne ratne opasnosti utvrđuje se Planom civilne zaštite i drugim propisima.

5. Zaštita urbanog standarda







Član 89.


U cilju obezbjeđenja osnovnih životnih uvjeta (higijenski i drugi uvjeta) i normalnih uvjeta funkcionisanja naselja (graditeljski uvjeti), pri planiranju i izgradnji naselja, ostvaruje se zaštita urbanog standarda i to:

· U urbanim područjima općine Doboj Istok predviđeno je snabdijevanje pitkom vodom iz dva jedinstvena sistema vodosnabdijevanja: ''Klokotnica'' i ''Brijesnica''.

· Odvođenje fekalnih voda za naselja: Brijesnica Mala, Brijesnica Velika i Klokotnica predloženo je prema projektnoj dokumentaciji alternativno,  u dvije varijante rješenja kolektora (Varijanta I i Varijanta II).

· Kanalizacioni sistemi za prikupljanje otpadnih voda u obje varijante su identični, osim u rješenju kolektora.

· Lokacije predložene za prečišćavanje otpadnih voda date su u dvije varijante (Varijanta I i Varijanta II), prema projektnoj dokumentaciji.

· U urbanim područjima u kojima ne postoje kanalizacioni sistemi, u periodu do izgradnje istih, odvođenje otpadnih voda vršit će se putem nepropusnih septičkih jama sa mogućnošću čišćenja.

· U društveno-opslužnim centrima II i III kategorije, odnosno u centru općine i centrima mjesnih zajednica, treba obezbijediti sadržaje urbane opreme predviđene Prostornim planom općine Doboj Istok, odnosno objekte školstva, zdravstva, kulture, sporta, trgovine, ugostiteljstva, zanatstva i sl. 

· Za sva urbana područja treba obezbijediti transport otpada na općinsku deponiju otpada u Gračanici do realizacije regionalne deponije otpada.

· Elektroenergetska mreža treba da zadovoljava sve potrebe stanovništva u urbanim područjima, u pogledu kapaciteta i kvaliteta električne energije.

· Svako urbano područje treba da bude povezano sa instalacijama PTT uređaja u minimalnom, ili odgovarajućem obimu.

· Treba obezbijediti dinamiku realizacije saobraćajne mreže utvrđene Prostornim planom općine Doboj Istok, odnosno međusobno povezivanje urbanih područja kolskim saobraćajnicama.

· Predviđene disperzne koncentracije privrednih objekata i stanovništva obuhvatit će neophodno saniranje postojećih značajnijih izvora buke, izgradnju novih proizvodnih objekata na odgovarajućim udaljenostima, realizaciju javnih zelenih površina kao zaštitnog zelenila, donošenje odluke o regulisanju svih elemenata za zaštitu od buke i vibracija i druge aktivnosti na nivou detaljnijih planova.

· Koeficijent izgrađenosti za zone individualnog stanovanja u urbanim područjima općine Doboj Istok utvrdit će se regulacionim planovima prostornih cjelina u zavisnosti od vrednovanja zemljišta, opremljenosti komunalnim instalacijama i saobraćajnicama, tako da za stambenu cjelinu po pravilu, ne može biti veći od jedan.

Član 90. 


Građevine sa više stambenih jedinica, javne ustanove, uslužni i privredni objekti, moraju biti projektirane i izgrađene na način koji trajno osigurava nesmetan pristup i kretanje licima sa teškoćama u kretanju, kao i da se tokom njihovog korištenja izbjegnu mogućnosti ozljeda korisnika građevine.


Osnovni uvjeti za osiguranje nesmetanog pristupa i kretanja lica sa teškoćama u kretanju, bit će definirani Pravilnikom o uvjetima za neometano kretanje lica sa teškoćama u kretanju, koji donosi Federalno ministarstvo prostornog uređenja i okoliša (u daljem tekstu: Ministarstvo).


U građevinama za koje je izdato odobrenje za građenje, odnosno izgrađene su prije donošenja ovog zakona, arhitektonske barijere koje onemogućavaju pristup i kretanje licima sa teškoćama u kretanju bit će uklonjene najkasnije u roku od pet godina. 


Nalog za uklanjanje arhitektonskih barijera iz prethodnog stava ovog člana daje nadležni organ, odnosno služba uprave na zahtjev lica sa teškoćama u kretanju ili njegovog staratelja, a za uklanjanje barijera, odnosno omogućavanje pristupa građevini i kretanju u građevini licima sa teškoćama u kretanju odgovara vlasnik građevine, odnosno investitor.

6. Plansko usmjeravanje svih aktivnosti u prostoru







Član 91.


Planskim usmjeravanjem svih aktivnosti u prostoru obezbjeđuju se preduslovi za dostizanje ciljeva u oblasti zaštite i unapređenja okoliša.







Član 92.


Prostornim planom općine Doboj Istok utvrđeni su globalni principi očuvanja, unapređenja i zaštite okoliša u optimalnom smislu. 


Detaljnijim planovima, odnosno regulacionim planovima, urbanističkim projektima i drugom planerskom dokumentacijom, tehničkom dokumentacijom objekata i građevinskom aktivnošću u prostoru, obzebijeđivat će se očuvanje, unapređenje i zaštita kvaliteta okoliša u općini Doboj Istok.


Odlukama Općinskog vijeća  preciznije će se regulisati prava i obaveze učesnika u realizaciji planova i projekata aktivnosti u prostoru.

IV  Uvjeti ZA IZGRADNJU I KORIŠĆENJE PROSTORA

1. Opći uvjeti za izgradnju







Član 93.


Izgradnja naselja, objekata i vršenje drugih radova, na području općine Doboj Istok, može se odobriti samo na građevinskom zemljištu koje je Prostornim planom općine Doboj Istok i regulacionim planovima određeno za izgradnju, odnosno vršenje drugih radova. 







Član 94. 


Izuzetno od odredaba prethodnog člana, na zemljištu koje nije utvrđeno kao građevinsko, mogu se graditi objekti, i to:

· privremeni privredni objekti i uređaji,

· energetski, PTT i telekomunikacioni objekti i uređaji za prijenos (dalekovodi, cjevovodi, uređaji i sl.),

· hidrotehnički, rudarski, saobraćajni i drugi infrastrukturni objekti i uređaji, 

· hoteli, moteli, planinarski, lovački domovi i slični objekti, čekaonice i stajališta javnog saobraćaja, benzinske stanice i parking-prostori sa pratećim objektima, 

· gospodarski i pomoćni objekti namijenjeni za poljoprivredu i šumarstvo, na poljoprivrednom i šumskom zemljištu u društvenoj svojini,

· novi stambeni, gospodarski i pomoćni objekti kao i dogradnja, nadziđivanje i rekonstrukcija postojećih objekata za vlastite potrebe na zemljištu zemljoradnika u okviru postojećeg domaćinstva, na kojim postoji pravo svojine, a koji ostvaruje dohodak pretežno od poljoprivredne djelatnosti. 

Član 95.


Izgradnja objekata i vršenje radova iz prethodnog člana ne može se odobriti na zemljištima koja su Prostornim planom općine Doboj Istok, odredbama ove Odluke i drugim propisima, utvrđena kao zaštićena područja, pojasevi i zone. 







Član 96. 


U cilju obezbjeđenja uvjeta za normalno funkcionisanje naselja i njihovih dijelova, uporedo sa izgradnjom urbanih područja, odnosno njihovih dijelova,  obezbjeđuje se izgradnja urbane opreme (škola, zdravstvene i socijalne ustanove, objekti snabdjevanja, servisi i zelene površine i sl.) u skladu sa Prostornim planom općine Doboj Istok.


Objekti i sadržaji urbane opreme prvenstveno se usmjeravaju na prostore namijenjene za društveno-opslužne centre u urbanim područjima, u skladu sa regulacionim planom i ostalom provedbenom dokumentacijom, s tim što će se izgradnja školskih, zdravstvenih i sličnih objekata vršiti na osnovu usaglašenih planova mreže odgovarajućih organizacija. 







Član 97. 


Građenje objekata i sadržaja iz prethodnog člana na prostorima namijenjenim za stambenu izgradnju (individualno stanovanje) u urbanim područjima odobravat će se na osnovu Prostornog plana i Odluke o njegovom provođenju.







Član 98.


Na građevinskom zemljištu namijenjenom za individualno stanovanje, objekti se mogu graditi kao:

· slobodnostojeći  objekti,

· dvojni objekti,

· objekti u nizu.






Član 99. 


Radi obezbjeđenja neophodnih uvjeta, osunčanja i provjetravanja objekata, ovom Odlukom se određuju minimalna rastojanja između novog i susjednog postojećeg, odnosno planiranog objekta, u zavisnosti od visine objekta i to:

· za nove objekte visine prizemlje i jedan sprat, minimum 6 metara, 

· za nove objekte visine prizemlja i dva i više spratova, minimum 12 metara. 

Pod postojećim objektom u smislu prethodnog stava smatraju se svi stalni objekti, bez obzira na njihov karakter i namjenu (stambeni, poslovni i drugi objekti). 

Građenje stambenih objekata može se odobriti i na manjem rastojanju, ukoliko na bočnim zidovima nema otvora, ali ne manjem od 4 metra. 

Rastojanje novih objekata od prizemnih objekata (garaže, šupe i sl.) može biti i manje, ako su ispunjeni i drugi uvjeti iz ove Odluke, ali to rastojanje ne može biti manje od 4 metra. 






Član 100. 

Rastojanje novog objekta od postojećeg susjednog objekta izuzetno može biti manje od predviđenih rastojanja u predhodnom članu stav 1. ako je postojeći objekat na osnovu odgovarajućeg provedbenog plana (regulacionog plana, urbanističkog projekta) predviđen za rušenje.






Član 101.

Rastojanje objekata računa se od najisturenijih zidnih površina objekta, bez obzira na visinu i odnosi se na rastojanje u svim pravcima.






Član 102.

U pretežno realizovanim dijelovima urbanih područja namijenjenih za individualno stanovanje, izuzetno će se odobravati građenje individualnih stambenih objekata i na rastojanju manjem od propisanog u članu 99. ove Odluke uz pismenu saglasnost susjeda, ovjerenu kod nadležnog suda.







Član 103.


Izgradnja objekata i izvođenje drugih radova na području općine Doboj Istok može se odobriti samo na osnovu tehničke dokumentacije (glavni projekat), izrađene i ovjerene od strane organizacije i lica ovlašćenih  za izradu tehničke dokumentacije u skladu sa Zakonom. 


Dozvoljava se upotreba tipskih projekata za izvođenje objekata i drugih radova, izrađenih i ovjerenih od strane ovlaštene organizacije, pod uvjetom da su projekti prilagođeni terenu i drugim zahtjevima iz regulacionog plana, odnosno uvjetima iz urbanističke saglasnosti. 







Član 104. 


Svi objekti koji se grade na urbanim područjima općine Doboj Istok, a namijenjeni su za stanovanje, poslovnu ili drugu djelatnost moraju imati ugrađene instalacije za električnu energiju, vodovod i kanalizaciju, bez obzira da li na tim prostorima u vremenu građenja objekta postoji mogućnost priključka na infrastrukturnu mrežu.


Korisnici i vlasnici postojećih objekata u kojima nisu ugrađene instalacije i uređaji iz prethodnog stava, a nalaze se na prostorima na kojima postoji mogućnost priključka na infrastrukturnu mrežu, dužni su da ugrade instalacije u svojim objektima i izvrše priključenje objekata na odgovarajuću mrežu, odnosno sistem.







Član 105. 


U objektima kombinovane namjene (stambeno-poslovni objekti) ne može se odobriti poslovna djelatnost kojom se stvara buka, prašina, neugodni mirisi, para i drugi vidovi zagađenja i smetnji iznad zakonom utvrđenih normativa, koji ometaju normalnu funkciju stanovanja u samom objektu. 


Vlasnici, odnosno korisnici poslovnog prostora u stambeno-poslovnim objektima, koji obavljanjem djelatnosti ometaju normalnu funkciju stanovanja, dužni su uskladiti djelatnost sa odredbama ove Odluke u roku koji odredi nadležni općinski inspektor.







Član 106. 


Za postojeće objekte koji po svojoj namjeni nisu u skladu sa namjenom prostora određenom ovom Odlukom, ne može se odobriti nikakva izgradnja osim tekućeg održavanja objekata.







Član 107. 


Izgradnja objekata na građevinskom zemljištu (režim građenja I stepena) odobrava se samo pod uvjetom da je građevinsko zemljište izdijeljeno na građevinske parcele.


Parcelacija se vrši na osnovu regulacionog plana, urbanističkog projekta i utvrđuje se planom parcelacije koji je njegov sastavni dio.


Parcelacija zemljišta u svojini građana ne može se vršiti ako planom iz prethodnog stava, odnosno odredbama ove Odluke, nije namijenjeno za individualno stanovanje i druge objekte u svojini građana. 


Parcelacija se vrši, po pravilu, istovremeno za urbanu cjelinu. U suprotnom, parcelacija se mora izvršiti tako da se na preostalom dijelu omogući obrazovanje parcela. 


Tamo gdje nije propisana izrada detaljnih dokumenata prostornog uređenja ili nisu doneseni dokumenti iz stava 1. parcelacija zemljišta će se vršiti na prijedlog Komisije koju imenuje Općinsko vijeće ili na prijedlog organizacije koju taj organ ovlasti za davanje stručne ocjene.







Član 108. 


Na građevinskom zemljištu predviđenom za individualno stanovanje, zavisno od sistema izgradnje, utvrđuju se slijedeće veličine građevinskih parcela:

· U urbanim područjima (centar općine i centri mjesnih zajednica) građevinska parcela može imati površinu minimalno 300 m2.

· U pretežno realizovanim dijelovima urbanih područja, izuzetno, građevinska parcela može biti manje površine od utvrđene u prethodnom stavu, ali ne manja od 150 m2.

Građevinska parcela obuhvata jednu ili više katastarskih parcela ili njihovih dijelova i mora da ima površinu i oblik koji obezbjeđuju izgradnju objekata u skladu sa odgovarajućim planom, urbanističkim i tehničkim propisima. Parcela mora da ima trajan pristup na ulicu, odnosno put (kolski ili pješački).






Član 109. 

Regulaciona i građevinska linija određuju se regulacionim planom, odnosno planom parcelacije. Na područjima za koja nije donesen regulacioni plan, odnosno plan parcelacije, regulaciona i građevinska linija utvrđuju se urbanističkom saglasnošću. 

Regulacionom linijom utvrđuju se pojedinačne građevinske parcele.


Građevinskom linijom utvrđuje se granična linija zgrade u odnosu na javnu površinu, ulicu, vodotok ili druge objekte od kojih mora biti odvojena zbog funkcionalnih, estetskih i zaštitnih razloga. 


Građevinska linija može da označava liniju po kojoj se gradi, odnosno iskolčava objekat ili liniju koju objekat, odnosno njegov najistureniji dio ne smije preći.


Ako građevinska linija prelazi preko postojećeg objekta, za taj objekat se ne može odobriti nikakva izgradnja, osim tekućeg održavanja objekta. 


Građevinska linija, odnosno rastojanje objekta od saobraćajnice na građevinskom zemljištu namijenjenom za individualno stanovanje ne može biti manje od rastojanja propisanih Zakonom o cestama i ovom Odlukom.







Član 110. 


Na prostoru unutar i izvan urbanih područja, Prostornim planom općine Doboj Istok, utvrđene su površine ili trase rezrevisane za budući razvoj u toku ili poslije planskog perioda: zaštićena područja i površine, infrastrukturne trase, rezervati privrednih zona, rezervati izdvojenih dijelova društveno-opslužnih centara i sportsko-rekreativni centri.


Na rezervisanim površinama primjenjuje se režim zabrane građenja, ali se može odobriti privremena namjena: zelene i rekreacione površine, šume i poljoprivredna zemljišta, igrališta, površine za parkiranje, otvorene pijace, skladišta i sl.







Član 111. 


Na utvrđenim zaštićenim područjima, zaštitnim zonama, zaštitnim pojasevima i drugim prostorima koji su odredbama ove Odluke definisani, ne mogu se graditi objekti, ili vršiti radovi suprotni svrsi zbog koje je zaštita uspostavljena. 


Postojeći objekti koji ne služe u svrhu zaštite prostora iz prethodnog stava ne mogu se rekonstruisati, dograđivati i nadziđivati, na iste se primjenjuje režim zabrane građenja, odnosno može se vršiti samo tekuće održavanje. 







Član 112.

Na urbanim područjima općine Doboj Istok utvrđene su namjene površina:

· poljoprivredne površine,

· šumske površine,

· građevinsko zemljište-stanovanje,

· građevinsko zemljište-privredne zone,

· sportsko-rekreativne zone,

· društveno-opslužni centri, 

· mezarja, 

· vodne površine,

· saobraćajne površine,

Utvrđene namjene površina prikazane su na grafičkim prilozima ove Odluke u razmjeri R 1 : 2500.






Član 113.

Promjena namjene površina utvrđenih ovom Odlukom, kao i promjena granica pojedinih namjena površina, nije dozvoljena. 

Izuzetno od prethodnog stava, promjena namjene može se vršiti regulacionim planovima. 






Član 114.

Na utvrđenim prirodnim područjima i kulturno-historijskim cjelinama građenje objekata i vršenje radova može se odobravati samo na osnovu detaljnih dokumenata prostornog uređenja.






Član 115. 

Izgradnja privrednih objekata u privrednim zonama većim od 2 hektara može se odobriti samo na osnovu regulacionog plana.






Član 116. 

Sječa pojedinačnih stabala u urbanim područjima odobravat će se samo na osnovu urbanističke saglasnosti. Po pravilu, ova saglasnost se izdaje po hitnom postupku.

Izuzetno od odredaba iz prethodnog stava, ukoliko postoji opasnost da stablo ometa normalno odvijanje saobraćaja na javnom putu, da ugrožava život i zdravlje ljudi, odnosno postoji mogućnost oštećenja nekog izgrađenog objekta, sječa stabala je dozvoljena bez prethodno pribavljene saglasnosti. 






Član 117. 

U urbanim područjima, na površinama namijenjenim za individualno stanovanje, odobravat će se postavljanje ograda, zelenih i od različitih materijala, duž granica građevinskih parcela. 

Ograda između dvije građevinske parcele treba da bude zajednička i postavljena na osnovu sporazuma korisnika parcela. 


Visina ograde može biti najviše 1 metar, ali se preporučuje visina 0,80 m iznad prirodnog ili nasutog terena. Ograda na granici parcele prema javnom putu ne može biti viša od 0,80 metara iznad nivoa puta, odnosno pločnika. 


Vrsta i način izvođenja ove ograde utvrđuje se urbanističkom saglasnošću na osnovu provedbenog plana (regulacionog plana, urbanističkog projekta) ili stručnog mišljenja.

2. Postavljanje i izgradnja privremenih objekata







Član 118.


Odobrenje za građenje za privremene građevine ili za privremene namjene izdaje se samo izuzetno i sa ograničenim rokom važenja. 

Privremenom građevinom, u smislu ovog Zakona, smatra se građevinski objekat izgrađen ili postavljen na privremeno određenoj lokaciji za potrebne gradilišta ili za primjenu odgovarajuće tehnologije građenja. 

Privremenom namjenom, u smislu ovog Zakona smatra se građevinski objekat izgrađen ili postavljen u svrhu organiziranja sajmova, javnih manifestacija i sl. 

Odobrenje za građenje iz stava 1. ovog člana sadrži obavezu Investitora da po isteku roka građevinu mora ukloniti i zemljište dovesti u prvobitno stanje, a najduže u roku od tri godine.

Ukoliko Investitor ne izvrši nalog nadzornog organa i ne ukloni privremene građevine podignute za potrebne gradilišta, u toku izgradnje stalnih građevina, neće se pristupiti tehničkom pregledu i izdavanju upotrebne dozvole.

3. Izgradnja gospodarskih i pomoćnih objekata







Član 119.


Gospodarskim objektima, u smislu ove Odluke, smatraju se: staje za držanje krupne i sitne stoke, svinjci, kokošinjci, spremišta za smještaj poljoprivrednih proizvoda, stočne hrane, objekti za smještaj i održavanje poljoprivrednih mašina i alata i slični objekti. 


Pomoćnim objektima, u smislu ove Odluke, smatraju se garaže za osobna vozila (ukoliko nisu u sklopu objekta druge namjene), šupe i ostave za smještaj ogreva i alata, ljetne kuhinje, nadstrešnice i slični objekti.







Član 120.


Izgradnja gospodarskih objekata na urbanim područjima općine Doboj Istok, odobravat će se u skladu sa odredbama ove Odluke, na građevinskom zemljištu namijenjenom za individualno stanovanje, a u sklopu domaćinstava. 







Član 121.


Gospodarski objekti mogu se graditi na zemljištu iz prethodnog člana, samo ako se mogu ispuniti uvjeti iz ove Odluke, postići potrebna rastojanja između stambenih i gospodarskih objekata i ako se za korišćenje objekata za lokalno snabdijevanje vodom za piće mogu osigurati higijensko-tehnički uvjeti.







Član 122.


Izgradnja gospodarskih objekata ne može se vršiti uz stambene objekte, odnosno isti se ne mogu graditi na ostojanju manjem od 15 metara od stambenog objekta (stambeni objekat na istoj, ili susjednoj parceli). 


U izgrađenim dijelovima urbanih područja rastojanje može da bude i manje od propisanog u prethodnom stavu, samo ako su obezbjeđeni higijensko-tehnički uvjeti koji su propisani ovom Odlukom.







Član 123.


Gospodarski objekti, đubrišta, septičke jame i slični objekti koji su izvor zagađivanja, ili to mogu postati, ne mogu se graditi na rastojanju manjem od 25 metara od zaštitnog pojasa objekta za lokalno snabdijevanje vodom za piće. Gospodarski objekti se ne mogu graditi između stambenih objekata, niti između stambenih objekata i puta.







Član 124.


Objekti za lokalno snabdijevanje vodom za piće ne mogu se graditi na rastojanju manjem od rastojanja utvrđenog u predhodnom članu ove Odluke.


U izgrađenim dijelovima urbanih područja može se odobriti izgradnja objekata za lokalno snabdijevanje vodom za piće i na manjem rastojanju od određenog u predhodnom stavu, samo ako takvi objekti ispunjavaju higijensko-tehničke i druge uvjete izgradnje.







Član 125.


Na urbanim područjima ili dijelovima naselja, u kojima se snabdijevanje vodom za piće vrši iz podzemnih tokova putem bunara, pumpi i sl., septičke jame i đubrišta moraju se graditi kao vodonepropusni objekti. Septičke jame moraju biti pokrivene betonskom pločom, obezbjeđene od pristupa ljudi i životinja, a đubrišta ograđena i obezbjeđena od pristupa ljudi i životinja.







Član 126.


Objekti za smještaj i spremanje stočne hrane (sijeno, slama i dr.) koji se grade od tvrdog materijala, ne mogu se graditi na ostojanju manjem od 10 metara od susjednih objekata. 


Objekti od drveta ili objekti sa krovnim pokrivačem od lako zapaljivog materijala, ne mogu se graditi na rastojanju manjem od 15 metara od susjednih objekata.

















Član 127.


Postojeći gospodarski objekti moraju se uskladiti sa odredbama ove Odluke, a u protivnom porušiti u roku koji odredi nadležni općinski inspektor.







Član 128.


Na urbanim područjima općine Doboj Istok, na površinama namijenjenim za individualno stanovanje, odobravat će se izgradnja stalnih pomoćnih objekata u zavisnosti od prostornih mogućnosti, iza glavnog objekta na parceli.


Izuzetno, na prostoru iz prethodnog stava, namijenjenom za privredne zone,  društveno-opslužne centre i rekreacione centre, do privođenja namjeni odgovarajućeg prostora, privremeno će se odobravati izgradnja šupa za smještaj ogreva za postojeće individualne stambene objekte, ukoliko nemaju podrum i ako se ocjeni da postoje prostorne mogućnosti za postavljanje šupe na parceli iza glavnog objekta (sa strane suprotno od puta).

V  ODOBRAVANJE GRAĐENJA

1. Urbanistička saglasnost







Član 129. 


Na utvrđenim urbanim područjima iz člana 7. ove Odluke izgradnja objekata (građevina), vršenje građevinskih i drugih radova na površini i ispod površine zemlje, kao i promjena namjene građevinskog zemljišta ili objekata, može se odobriti ako se prethodno utvrdi da su objekti, drugi radovi i namjena u skladu sa odgovarajućim planom i odredbama ove Odluke. 


Izdavanjem urbanističke saglasnosti potvrđuje se da su objekat (građevina), radovi i namjena iz prethodnog stava u skladu sa odgovarajućim planom i odredbama ove Odluke. 







Član 130.


Pored izgradnje objekata (građevina), vršenja drugih građevinskih radova ili promjene namjene iz prethodnog člana, urbanistička saglasnost izdavat će se i za:

· korišćenje zemljišta za postavljanje objekata ili instalacija u svrhu logorovanja, rekreacije, zabavnih parkova, cirkusa i sl.

· promjenu namjene šumskog ili poljoprivrednog zemljišta intenzivne obrade u druge namjene,

· sječu stabala koja su kao drvored, skupina drveća, park ili šuma zasađeni u naselju, na rekreacionim područjima, uz saobraćajnice ili na vidikovcima,

· postavljanje stubova ili samostalnih reklamnih objekata, 

· sve građevinske intervencije (otvaranje, zaziđivanje ili prepravke otvora sa ulične strane, kao i mijenjanje izloga, prepravke-zatvaranje balkona, terasa, spoljnih stepeništa), kojima se mijenja izgled objekata ili ambijenta i u slučajevima kada se ne mijenja namjena objekata i to u urbanim područjima i društveno-opslužnim centrima, 

· postavljanje i izgradnja privremenih objekata (gradilišta i sajmišta),

· izgradnju gospodarskih i pomoćnih objekata u sklopu domaćinstva. 

Član 131.


Urbanistička saglasnost se izdaje na dijelovima urbanih područja (član 7. Odluke) na osnovu:

· Regulacionog plana i urbanističkog projekta (režim građenja I stepena),

· Prostornog plana, plana parcelacije ili projekta uređenja terena (režim građenja II stepena),

· Prostornog plana i Odluke o njegovom građenju (režim građenja III stepena).







Član 132.

Urbanistička saglasnost sadrži:

1. Namjenu objekta (građevine) odnosno radove, položaj u odnosu na susjedne objekte ili granice susjednih građevinskih ili katastarskih parcela sa granicama pripadajućeg zemljišta (građevinska parcela).

2. Uvjeti za oblikovanje objekta sa gabaritom objekta (horizontalni i vertikalni).

3. Opis radova, njihov cilj i obim, odnosno svrhu i obim izmjene namjene. 

4. Izvod iz odgovarajućeg plana (regulacioni plan, urbanistički projekt, prostorni plan) sa naznačenim položajem parcele, odnosno objekta. 

5. Propisane saglasnosti:

· za objekte koji se grade na urbanim područjima i građevinskom zemljištu izvan urbanih područja, na kojima se prema odredbama ove Odluke, snabdijevanje vodom za piće može vršiti iz lokalnih izvora (otvorena izvorišta, bunari, pumpe i izgrađeni lokalni vodovodi) saglasnost sanitarne inspekcije i organizacije koja upravlja lokalnim vodovodom da se snabdijevanje vodom za piće može vršiti na predviđeni način,

· za objekte koji se grade na urbanim područjima, u vremenu do izgradnje sistema kanalizacije i građevinskom zemljištu izvan urbanih područja, na kojima se prema odredbama ove Odluke, odvođenje otpadnih voda može vršiti putem septičkih jama-saglasnost sanitarne inspekcije da se otpadne vode mogu ispuštati u septičke jame sa uvjetima izgradnje septičke jame (nepropusnost, dimenzije i ostali uvjeti izgradnje), 

· za objekte koji se grade ili izvode drugi građevinski radovi na području utvrđenog kulturno-historijskog i prirodnog naslijeđa , ili u neposrednoj blizini takvih objekata-saglasnost Kantonalnog zavoda za zaštitu i korištenju kulturno-historijskog i prirodnog naslijeđa,

· za objekte privrednog karaktera koji u svom tehnološkom procesu koriste vodu-saglasnost nadležnog vodoprivrednog organa, 

· sve druge saglasnosti organa i organizacija za koje općinska služba uprave nadležna za izdavanje urbanističke saglasnosti bude smatrala da su potrebne.

6. Urbanističko-tehničke uvjete i to:

a) građevinsku i regulacionu liniju,

b) nivelacione kote poda prizemlja objekta u odnosu na javni put, pristup i drugu javnu površinu, 

c) uslove uređenja građevinskog zemljišta u skladu sa programom uređenja, posebno obaveze i način priključivanja na javni put i mrežu vodovoda, kanalizacije i elektrike, a ako mreža instalacija nije izgrađena, minimalni obim uređenja građevinskog zemljišta,

d) koeficijent izgrađenosti, 

e) uslove za arhitektonsko oblikovanje (oblik, materijal, boja, pokrov, dvorišta, obrada, pomoćni elementi i sl.), 

f) uređenje zelenih površina na građevinskoj parceli (rasadi, travnjaci, visoko rastinje i sl.), 

g) površine za parkiranje vozila, odnosno lokaciju garaža sa rješenjem pristupa, 

h) lokaciju i uvjete za izgradnju pomoćnih objekata (trafo-stanice, skloništa, nadstrešnice, šupe i sl.),

i) uvjete za zaštitu od elementarnih nepogoda, odnosno od interesa za opštenarodnu odbranu.

7. Uvjete zaštite okoliša, posebno u smislu sprečavanja ugrožavanja sredine, obezbjeđenja osnovnih uvjeta za život i rad ljudi koji koriste građevinu, svođenja štetnih uticaja u okvire propisa i isključivanja opasnosti po zdravlje i bezbjednost ljudi. 

8. Posebne uvjete za slučajeve propisane zakonom ili na osnovu zakona (eksploataciona polja, klizišta, seizmika, infrastrukturni zaštitni pojasevi, zaštitne zone i izvorišta, posebne namjene i specifični industrijski objekti, vrijedna poljoprivredna zemljišta i dr.).

9. Eventualne obaveze u odnosu na susjede i prava drugih lica.

10. Iznos troškova uređenja građevinskog zemljišta, odnosno uvjete za uređenje građevinskog zemljišta ako se objekat (građevina) gradi na neuređenom građevinskom zemljištu, kao i druge obaveze korisnika koje proistiću iz korišćenja prostora.

11. Uvjete obavezne za objekat, radove, odnosno namjene, kako u izgradnji, tako i u eksploataciji.

Sastavni dio urbanističke saglasnosti je grafički prilog sa naznačenim položajem objekta i svim potrebnim podacima i granicama pripadajućeg zemljišta.

Urbanističko-tehničke i druge uvjete koji nisu utvrđeni odgovarajućim planovima i odlukom o njihovom provođenju, a propisani su zakonom ili propisom donesenim na osnovu zakona, utvrđuje općinska služba uprave nadležna za poslove urbanizma i građenja. 






Član 133. 

Sve propisane saglasnosti iz tačke 5. prethodnog člana pribavlja po službenoj dužnosti, općinska služba uprave nadležna za poslove urbanizma i građenja. Saglasnost se izdaje za cijelo urbano područje ili njegov dio, a izuzetno i za pojedinačne objekte, a saglasnosti i dokazi pribavljeni u postupku izdavanja urbanističke saglasnosti, smatra se da su pribavljeni i za postupak izdavanja odobrenja za građenje. 






Član 134.

Urbanistička saglasnost za dogradnju i nadziđivanje objekata može se izdati ako je dogradnja, ili nadziđivanje predviđeno odgovarajućim planom ili u skladu sa odredbama ove Odluke i to:

a) dogradnja - svako proširenje postojećeg objekta kojim se zauzima zemljište ili prostor u odnosu na objekat, a dograđeni dio čini građevinsku cjelinu sa objektom uz koji se dograđuje, 

b) nadziđivanje - izgradnja jedne ili više etaža, kao i preuređenje krovišta, odnosno potkrovlja na postojećim objektima kojima se dobija novi stambeni ili poslovni prostor pod uvjetima:

· da objekat nije izgrađen do visine predviđene odgovarajućim planom, odnosno odredbama ove Odluke,

· da nadziđivanje odgovara arhitektonskom izgledu objekta, ulice, ili ambijenta,

· ako je objekat podoban za nadziđivanje (adekvatan konstruktivni sistem) i ako se objekat, odnosno nadzidani dio objekta, može priključiti na mrežu vodovoda, kanalizacije i elektrike, odnosno ako može koristiti lokalni način snabdijevanja vodom i odvođenja otpadnih voda.

Član 135.


Urbanistička saglasnost izdaje se za cijelu površinu-građevinsku parcelu koja je odgovarajućim planom namijenjena za izgradnju objekta.


Ako katastarska parcela ima veću površinu od površine građevinske parcele predviđene ovom Odlukom mora se izvršiti cijepanje parcele, bez obzira da li je građevinsko zemljište u društvenoj svojini, ili u svojini građana.







Član 136. 


Urbanistička saglasnost za privremene objekte i za privremene namjene izdavat će se izuzetno, sa ograničenim rokom važenja, u skladu sa odredbama ove Odluke, a njih čine:

· građevine za potrebne sajmova i javnih manifestacija,

· građevinski objekti izgrađeni ili postavljeni na privremenoj određenoj lokaciji za potrebne gradilišta ili za primjenu odgovarajuće tehnologije građenja.

Član 137.


Obaveza korisnika lokacije iz urbanističke saglasnosti iz prethodnog člana je da po isteku roka objekat mora ukloniti, odnosno porušiti, kada to zatraži općinska služba uprave nadležna za poslove urbanizma, bez prava na naknadu. 


Po uklanjanju objekta prostor na kojem se objekat nalazio mora se urediti prema uvjetima u zahtjevu o rušenju, odnosno uklanjanju, ako je tako bilo utvrđeno u urbanističkoj saglasnosti.







Član 138.

Zahtjev za izdavanje urbanističke saglasnosti sadrži i :

· podatke o parceli,

· okolinsku dozvolu (za građevine za koje je to predviđeno posebnim zakonom),

· idejni projekat,

· obrazloženje zahtjeva sa podacima potrebnim za utvrđivanje urbanističko-tehničkih i drugih uvjeta.

Organ uprave, odnosno služba za upravu nadležni za izdavanje urbanističke saglasnosti mogu zahtijevati i druge priloge u zavisnosti od složenosti građenja.







Član 139.


Urbanističku saglasnost izdaje nadležna općinska služba uprave na čijem se području zahtijeva građenje.


Iznimno od odredaba stava 1. ovog člana Kantonalno ministarstvo za prostorno uređenje i zaštitu okoliša, na osnovu prethodno pribavljenog mišljenja općinske službe uprave nadležne za poslove prostornog uređenja, izdaje urbanističku saglasnost za:

· izgradnju građevina i zahvate koji će se odvijati na teritoriju dviju ili više općina,

· izgradnju građevina i zahvate od značaja za Kanton,

· izgradnju građevina i vršenje djelatnosti i zahvata koji mogu u znatnoj mjeri uticati na okoliš, život i zdravlje ljudi u Kantonu i šire,

· radove na objektima i područjima spomenika kulturno-historijskog ili prirodnog naslijeđa.






Član 140. 

U postupku izdavanja Urbanističke saglasnosti općinska služba uprave nadležna za poslove urbanizma i građenja priprema urbanističku dokumentaciju u formi izvoda iz odgovarajućeg plana ili stručnog mišljenja. 

Urbanistička dokumentacija sadrži podatke i uvjete iz člana 132. ove Odluke, izuzev propisanih saglasnosti (član 133. ove Odluke). 

Za pripremu urbanističke dokumentacije investitori građevina uplaćuju naknadu u visini koja se određuje posebnom odlukom Općinskog vijeća.






Član 141. 

Posebne saglasnosti iz člana 132. tačka 5. za objekte koji mogu ugrožavati okoliš u većoj mjeri, izuzetno od odredbe člana 133. ove Odluke, pribavlja investitor objekta. 

Urbanističku saglasnost za izgradnju na građevinskom zemljištu koje se ustupa na korištenje putem konkursa, organizacija koja vrši dodjelu zemljišta, pribavlja po službenoj dužnosti. 






Član 142.

Rješenje o urbanističkoj saglasnosti mora se izdati u roku od trideset dana od dana podnošenja zahtjeva, a za objekte i radove za koje je potrebno pribavljanje propisanih saglasnosti u roku od šezdeset dana.






Član 143. 

Urbanistička saglasnost prestaje da važi ako se u utvrđenom roku, ne dužem od godinu dana, ne zatraži odobrenje za građenje. 

Izuzetno, važnost urbanističke saglasnosti može se produžiti najviše za godinu dana.

2. Odobrenje za građenje







Član 144. 


Izgradnja objekata, vršenje građevinskih radova (rekonstrukcija, dogradnja i nadziđivanje i dr.) i drugih radova na površini i ispod površine zemlje, kao i promjena namjene građevinskog zemljišta ili objekta, može se odobriti ako se prethodno utvrdi da su ispunjeni svi uvjeti utvrđeni Zakonom o prostornom uređenju, Zakonom o građenju i ovom Odlukom.







Član 145.

Zahtjev za izdavanje odobrenja za građenje podnosi investitor nadležnom organu, odnosno općinskoj službi uprave u pisanom obliku.

Zahtjevu za izdavanje odobrenja za građenje prilaže se:

1. urbanistička saglasnost,

2. izvod iz katastra-katastarska čestica,

3. dokaz o vlasništvu ili dodjeli na korištenje radi izgradnje trajnih ili privremenih objekata, pravu korištenja ili pravu služnosti na odnosnom građevinskom zemljištu,

4. tri primjerka glavnog projekta,

5. pisani izvještaj o obavljenoj kontroli glavnog projekta, 

6. elaborati o istražnim radovima, ako su podaci iz njih poslužili za izradu glavnog projekta, te tehnološki elaborat ako je potreban,

7. saglasnosti pribavljene u postupku izdavanja urbanističke saglasnosti za predmetnu građevinu,

8. drugi prilozi određeni posebnim zakonom.

Član 146. 


Utvrđivanje, odnosno dokaz o vlasništvu na građevinskom zemljištu u svojini građana je zemljišno-knjižni izvod. 


Na građevinskom zemljištu u svojini građenja, na kojem nije izvršena fizička dioba, odnosno gdje ima više suvlasnika idealnih dijelova zemljišta, odobrenje za građenje ne može se izdati dok se ne izvrši dioba zemljišta, odnosno dok se ne izvrši cijepanje građevinskog zemljišta, tako da investitor postane vlasnik zemljišta 1/1.


U izuzetnim slučajevima, ako se fizička dioba ne može izvršiti iz opravdanih razloga (nepoznato boravište suvlasnika, neutvrđeni nasljednici umrlog suvlasnika, fizički dotrajali planovi starog premjera i sl.), odobrenje za građenje se može izdati pod slijedećim uvjetima:

· da suvlasnički dio podnosioca zahtjeva po površini iznosi najmanje koliko i građevinska parcela, 

· da postoji sudski ovjerena pismena saglasnost najmanje polovine suvlasnika iz tog zemljišno knjižnog izvoda i da njihov suvlasnički dio iznosi najmanje polovinu od ukupne površine zemljišta upisanog u tom zemljišno-knjižnom izvodu, 

· da je podnosilac zahtjeva u katastru evidentiran kao posjednik jedne ili više katastarskih parcela koji čine građevinsku parcelu. 

Ako se jedan od suvlasnika izričito protivi građenju na toj građevinskoj parceli, ne može se izdati odobrenje za građenje ni pod uvjetima iz prethodnog stava.






Član 147. 


Zahtjev za izdavanje odobrenja za građenje sadrži najmanje slijedeće podatke i dokumentaciju:

· vrstu i opis objekta, odnosno radova, 

· urbanističku saglasnost,

· dokaz o vlasništvu ili dodjeli na korištenje radi izgradnje trajnih ili privremenih objekata, pravu korišćenja ili pravu služnosti na odnosnom građevinskom zemljištu i 

· tehničku dokumentaciju, odnosno glavni projekat (tri primjerka).







Član 148. 


U postupku izdavanja odobrenja za građenje, općinska služba uprave nadležna za poslove urbanizma i građenja provjerava da li je tehnička dokumentacija, odnosno glavni projekat izrađen prema uvjetima datim u urbanističkoj saglasnosti. 


Na osnovu odobrenja za građenje koje se izdaje bez prethodne urbanističke saglasnosti, podnosilac zahtjeva pribavlja tehničku dokumentaciju identičnu dokumentaciji određenoj u članu 150. ove Odluke, i ovjerava je kod općinske službe koja je izdala odobrenje za građenje.


Ovjerom se potvrđuje da je tehnička dokumentacija izrađena u skladu sa uvjetima iz odobrenja za građenje.







Član 149. 


Odobrenje za građenje izdaje općinska služba uprave nadležna za poslove urbanizma i građenja u roku od šezdeset dana, od dana prijema zahtjeva. 


Odobrenje za građenje prestaje da važi ako građenje ili radovi nisu započeti u roku određenom u odobrenju za građenje. 

Rok iz prethodnog stava iznosi dvije godine.


Odobrenje za građenje ne može se izdati građanima i građansko-pravnim licima, ako po važećim zakonskim propisima ne mogu biti vlasnici tih objekata.







Član 150. 


Odobrenje za građenje za privremene, pomoćne i gospodarske objekte izdaje se po istom postupku. 


Tehnička dokumentacija za pomoćne i gospodarske objekte treba da sadrži:

· situacioni nacrt objekta na katastarskom planu sa ucrtanim susjednim objektima, 

· osnove temelja i krova, 

· karakteristične presjeke i fasade, 

· statički račun, 

· tehnički opis,

· predmjer i predračun, 

· projekat elektroinstalacija,

· rješenje odvoda otpadnih voda.

VI  IZGRADNJA GRAĐEVINA I NASELJA

1. Programiranje izgradnje i uređenja







Član 151. 


Izgradnja objekata, naselja i uređenje prostora, kao i zaštita okoliša izvodi se na osnovu Prostornog plana i detaljnih dokumenata prostornog uređenja.

Strateški planovi razvoja općine trebaju biti usaglašeni sa Prostornim planom. 

2. Tehnička dokumentacija







Član 152. 


Za građenje objekata i postrojenja i izvođenje drugih radova na površini ili ispod površine zemlje radi se tehnička dokumentacija (glavni projekat).


Tehnička dokumentacija radi se na osnovu dokumenata prostornog uređenja, uvjeta datih urbanističkom saglasnošću i drugih propisa i normativa. 







Član 153.


Tehnička dokumentacija se sastoji, prema vrsti građevine ili objekta, iz jednog ili više projekata za izvođenje, odnosno dijelova (projekat tehnološkog procesa, projekat građevinskog dijela, projekat instalacija, projekat montaže i drugo).


Izradi glavnog projekta može da prethodi idejni projekat.






Član 154.


Tehničku dokumentaciju sa svim izmjenama i dopunama čuva općinska služba uprave nadležna za poslove urbanizma i građenja, kao i investitor, odnosno organ ili organizacija na koju je prenijeto pravo korišćenja građevine.

3. Građenje







Član 155.


Građenje objekata i građevinskih cjelina, kao i vršenje drugih građevinskih radova vrši se po dobijenom odobrenju za građenje.

Pod objektom (građevinom) podrazumijevaju se:

· zgrade svih vrsta bez, ili sa instalacijama i ugrađenom opremom,

· saobraćajne, vodoprivredne i energetske građevine i površine sa pripadajućim instalacijama, ptt objekti i instalacije, građevine i instalacije komunalne infrastrukture,

· proizvodni i drugi privredni kompleksi, građevine i postrojenja, skladišta, sajmišta i slične građevine, 

· javne zelene površine, igrališta, sportski objekti, groblja (mezarja), skloništa i slične građevine. 

Pod građenjem podrazumijeva se i rekonstrukcija, dogradnja i nadziđivanje građevine, osim tekućeg održavanja, ili konzervacije stanja građevine. 

Pod rekonstrukcijom objekta (građevine) podrazumijevaju se radovi kojima se mijenja konstruktivni sistem i koji mogu uticati na stabilnost objekta ili njegovog dijela, kojim se mijenja namjena objekta ili vanjski izgled kao i kojim se mijenjaju uvjeti pod kojima je, na osnovu odobrenja za građenje, izgrađen objekat. Zamjena instalacija i opreme, ako se izvodi prema uvjetima utvrđenim u odobrenju za građenje, ne smatra se rekonstrukcijom. 






Član 156.

Prije početka građenja građevine ili drugog objekta mora se izvršiti iskolčavanje na terenu, a prema odredbama Zakona o prostornom uređenju.

Iskolčavanje građevina vrši općinska služba uprave nadležna za poslove urbanizma i građenja u prisustvu investitora, izvođača ili investitora i izvođača zajedno.

Zapisnik o iskolčavanju objekta postaje sastavni dio dokumentacije odobrenja za građenje, a jedan primjerak se dostavi urbanističko-građevinskoj inspekciji.






Član 157. 

O danu završetka iskopa temelja izvođač obavještava službu uprave nadležnu za poslove urbanizma i građenja, koji je dužan da provjeri da li je iskop temelja izvršen u skladu sa zapisnikom o iskolčavanju i da odobri nastavljanje radova u zapisniku o iskolčavanju. 






Član 158.

Građevinska firma koja gradi objekat ili vrši radove, mora pismenim aktom odrediti voditelja građenja i o tome obavijestiti organ uprave nadležan za poslove građenja. 





Investitor za građevine određuje pismenim aktom nadzornog organa građenja (čl.20 i 21. Zakona o građenju).

4. Tehnički pregled i odobrenje za upotrebu.







Član 159. 


Tehnički pregled i izdavanje upotrebne dozvole vrši se na način i po postupku utvrđenom u Zakonu o građenju (član 50).

VII   NADZOR







Član 160.



Nadzor nad provođenjem odredaba Zakona o prostornom uređenju, ove Odluke i drugih propisa iz oblasti prostornog uređenja vršit će općinska služba uprave nadležna za inspekcijske poslove.







Član 161. 


Poslove inspekcijskog nadzora u smislu odredaba Zakona o prostornom uređenju, Zakona o građenju i ove Odluke vrši općinski organ uprave putem općinskog urbanističko-građevinskog inspektora, ukoliko pojedini poslovi zakonom nisu stavljeni u nadležnost druge inspekcije.

VIII  BESPRAVNA IZGRADNJA







Član 162. 


Za stambene objekte koji su izgrađeni na području općine Doboj Istok pod posebnim okolnostima bez odobrenja za građenje, kao i za stambene objekte izgrađene sa odobrenjem za građenje, ali suprotno odobrenoj tehničkoj dokumentaciji i urbanističko-tehničkim uvjetima, zakonodavno tijelo kantona utvrdit će uvjete za izdavanje urbanističke saglasnosti, odobrenja za građenje i upotrebne dozvole i to:

· potreban obim tehničke dokumentacije, 

· provjeru izvedenih radova,

· mjere za uređenje i zaštitu okoliša.

IX  KAZNENE ODREDBE







Član 163.


Novčane kazne propisane Zakonom o prostornom uređenju i Zakonom o građenju primjenjivat će se za privredne prestupe ili prekršaje odredaba ove Odluke, koje učine društvo ili druga pravna i fizička lica.

X  PRELAZNE I ZAVRŠNE ODREDBE







Član 164.


Danom stupanja na snagu ove Odluke, na teritoriji općine Doboj Istok, prestaje primjena Odluke o usvajanju regulacionih planova za dijelove naseljenih mjesta općine Doboj Istok (usvojene 12.03.1999.godine) i Odluka o korišćenju poljoprivrednog zemljišta u nepoljoprivredne svrhe na području općine Doboj Istok (usvojen 07.03.2003.godine), kao i drugih zatečenih propisa iz oblasti prostornog uređenja.

